
दतिया में कांग्रेस बरकरार, मांजलपुर में भाजपा ने बचाई प्रतिष्ठा,  
बांकीपुर में प्रशांत किशोर की नई सियासत को पहली बड़ी जीत

तीन राज्यों के उपचुनावों 
ने केवल तीन सीटों 
का फैसला नहीं किया, 
बल्कि तीन अलग-अलग 
राजनीतिक संदेश दिए। 
मध्य प्रदेश के दतिया 
में कांग्रेस ने भाजपा को 
हराकर अपनी पकड़ 
मजबूत रखी। 

गुजरात के मांजलपुर में भाजपा ने                         
सीट बचाकर राहत की सांस ली
 जबकि बिहार के बांकीपुर में प्रशांत 

किशोर की जन सुराज ने पहली बार 
बड़ी चुनावी सफलता हासिल कर 
राष्ट्रीय राजनीति में अपनी मौजूदगी दर्ज 
करा दी।

>> दतिया: भाजपा के लिए सबसे                                 
बड़ा राजनीतिक झटका

दतिया में भाजपा ने पूर्व गृह मंत्री डॉ. 
नरोत्तम मिश्रा का टिकट बदलकर नया 
प्रयोग किया, लेकिन यह दांव सफल 
नहीं हुआ। चुनाव प्रचार के दौरान 
संगठन के भीतर असंतोष खुलकर 
सामने आया। स्थानीय समीकरण, 
कार्यकर्ताओं की नाराजगी और कांग्रेस 
की एकजुट रणनीति ने भाजपा की राह 
कठिन कर दी।

दतिया से निकले पांच संदेश
>> टिकट बदलने का प्रयोग सफल 
नहीं हुआ।

>> संगठन में अंदरूनी असंतोष चुनाव 
पर भारी पड़ा।

>> कांग्रेस ने स्थानीय नेतृत्व पर 
भरोसा कायम रखा।

>> बूथ प्रबंधन में भाजपा अपेक्षित 
बढ़त नहीं बना सकी।

>> 2028 विधानसभा चुनाव से पहले 
विपक्ष का मनोबल बढ़ा।

मांजलपुर: भाजपा ने बचाई प्रतिष्ठा
गुजरात की मांजलपुर सीट भाजपा 

के लिए प्रतिष्ठा का प्रश्न थी। यहां 
पार्टी ने अपना संगठन और परंपरागत 
वोट बैंक संभालते हुए सीट बरकरार 
रखी। इससे स्पष्ट हुआ कि गुजरात में 
भाजपा की संगठनात्मक पकड़ अभी भी 
मजबूत बनी हुई है।

बांकीपुर: प्रशांत किशोर की                        
राजनीति को पहला बड़ा पुरस्कार
बिहार की बांकीपुर सीट पर 

जन सुराज की जीत ने राजनीतिक 
विश्लेषकों का ध्यान खींचा। वर्षों 
तक चुनावी रणनीतिकार रहे प्रशांत 
किशोर अब सीधे चुनावी राजनीति 
में उतरकर पहली बड़ी सफलता 
हासिल करने में सफल रहे। यह 

परिणाम 2026 और 2030 के बिहार 
चुनावों के लिए महत्वपूर्ण संकेत माना 
जा रहा है।

प्रशांत किशोर का भाजपा पर हमला
बांकीपुर में पहले राउंड से बढ़त 

बनाए हुए जन सुराज पार्टी के संस्थापक 
औ प्रत्याशी प्रशांत किशोर ने पहली 
प्रतिक्रिया दी है। उन्होंने कहा कि यहां 
भाजपा का 30 बरस का गढ़ 30 दिनों 
में ढह गया। यह चुनाव विधायक चुनने 
के लिए नहीं था। मेरी सम्राट चौधरी से 
कोई व्यक्तिगत लड़ाई नहीं है, लेकिन 
इस चुनाव के माध्यम से बिहार की 
जनता ने भाजपा को यह संदेश दिया 
है कि किसी अच्छे चरित्रवान और 
काबिल इंसान को बिहार का मुख्यमंत्री 
बनाइए। जितनी चिंता प्रधानमंत्री नरेंद्र 
मोदी और गृह मंत्री अमित शाह गुजरात 
के लिए करते हैं, तो थोड़ी चिंता बिहार 
की भी करें ताकि यहां का पलायन रुके 
और बेरोजगारी कम हो।

“जहाँ रणजीत हनुमान का आशीर्वाद होता है, 
वहाँ भय नहीं, केवल विजय का मार्ग होता है।”

प्रधानमंत्री नरेंद्र मोदी संत शिरोमणि रविदास जी महाराज के आदर्शो 
पर चलकर भारत को मजबूत राष्ट्र बनाने में जुटे है- सुमित मिश्रा

अनुसूचित जाति मोर्चा की जिला 
कार्यशाला सम्पन्न 

गुरु रविदास जी महाराज की 650 वीं 
जयंती पर भाजपा चलाएगी समरसता 
संकल्प अभियान

गुरु रविदास जी की जन्मस्थली की 
पवित्र माटी की कलश वंदन यात्रा 
निकलेगी

इंदौर। भाजपा कार्यालय पर भाजपा 
अनुसूचित जाति मोर्चा की कार्यशाला 
भाजपा नगर अध्यक्ष सुमित मिश्रा, मोर्चा 
के राष्ट्रीय कोषाध्यक्ष सूरज कैरो, मोर्चा 
नगर अध्यक्ष भूपेंद्र चौहान, महामंत्री 
कैलाश पीपले, अभियान प्रभारी भूपेंद्र 
सिंह केसरी, मीडिया प्रभारी वरुण पाल 
की उपस्थिति में सम्पन्न हुई।  बैठक को 
संबोधित करते हुए नगर अध्यक्ष सुमित 
मिश्रा ने कहा संत रविदास जी की 
जयंती पर समरसता संकल्प अभियान 
बनारस से प्रारंभ हुआ है। 

यह अभियान पूरे देश में चलाया 
जाएगा, रविदास जी की जन्म स्थली 
सीर गोवर्धनपुर वाराणसी से पवित्र माटी 
के कलश इंदौर पहुंचेंगे। यात्रा के माध्यम 
से संत शिरोमणि गुरु रविदास जी ने 
अपने जीवन और वाणी से मानवता, 

समता, भाईचारे तथा सामाजिक सद्भाव 
का संदेश दिया उनके संदेश को जन 
जन तक पहुंचकर सामाजिक समरसता 
के भाव को और अधिक सशक्त कर 
राष्ट्र को परम वैभव के शिखर पर ले 
जाना है। 

श्री मिश्रा ने प्रधानमंत्री नरेंद्र मोदी 
जी ने संत शिरोमणि रविदास जी के 
आदर्शो को अपनाकर जनकल्याण के 
कार्य कर रही है। मोदी जी की केंद्र 
सरकार और डॉक्टर यादव वाली प्रदेश 
सरकार की योजनाओं में क्षमता युक्त 
समाज के निर्माण के लिए सामाजिक 
समरसता के साथ सभी जातियों और 

वर्गों का कल्याण कर भारत को सशक्त 
राष्ट्र बनाने में जुटे हुए हैं।  मोर्चा के 
राष्ट्रीय कोषाध्यक्ष सूरज कैरो ने कहा 
संत रविदास जी के जन्मस्थली की 
पवित्र माटी कलश का पूजन वैदिक 
मंत्रोच्चार के साथ किया जा रहा है, यह 
माटी कलश देश के विभिन्न राज्यों में 
भेजे जाएंगे। 

राज्यों में उन कलश का पूजन कर 
संत रविदास जी के मंदिरों में उन कलश 
को स्थापित किया जाएगा। प्रदेशों के 
धार्मिक स्थलों और पवित्र स्थलों की 
माटी मिलाकर अलग अलग कलश 
तैयार कर जिलों में भेजा जाएगा।

ई-गवर्नेंस की दिशा में निगमायुक्त तपस्या परिहार की अभिनव पहल
नवल किशोर 

नगर निगम की विभिन्न शाखाओं के अभिलेख 
एवं नस्तियों का होगा डिजिटाइजेशन डिजिटल 
रिकॉर्ड प्रणाली से बढ़ेगी पारदर्शिता, सुरक्षित होंगे 
अभिलेख और नागरिक सेवाएं होंगी अधिक सुदृढ़

कटनी। प्रधानमंत्री के डिजिटल इंडिया विजन 
तथा प्रदेश शासन की ई-गवर्नेंस नीति को मूर्त रूप 
देने की दिशा में नगर पालिक निगम कटनी ने एक 
महत्वपूर्ण पहल की है। निगमायुक्त सुश्री तपस्या 
परिहार के निर्देश पर निगम की सभी शाखाओं में 
वर्षों से संधारित महत्वपूर्ण अभिलेखों, नस्तियों 
एवं दस्तावेजों का चरणबद्ध डिजिटाइजेशन किया 
जाएगा। यह पहल नगर निगम की प्रशासनिक 
कार्यप्रणाली को आधुनिक, पारदर्शी, सुरक्षित 
एवं तकनीक आधारित बनाने की दिशा में एक 
महत्वपूर्ण कदम साबित होगी। इसके माध्यम से 
कार्यालयीन कार्यों में गति आएगी, अभिलेखों का 

सुरक्षित संधारण सुनिश्चित होगा तथा नागरिकों 
को अधिक त्वरित, सुदृढ़ एवं गुणवत्तापूर्ण सेवाएं 
उपलब्ध कराई जा सकेंगी।

निर्धारित प्रारूप में मांगी गई 
शाखा वार जानकारी

निगमायुक्त के निर्देशानुसार 
रिकॉर्ड डिजिटाइजेशन के लिए 
निगम की सभी शाखाओं से 
निर्धारित प्रारूप में विस्तृत 
जानकारी उपलब्ध कराने के 
निर्देश दिए गए हैं। इस महत्वपूर्ण 
कार्य की नियमित समीक्षा भी 
समय-सीमा की बैठकों में की 
जाएगी, ताकि डिजिटाइजेशन की प्रक्रिया तय 
समय-सीमा में प्रभावी ढंग से पूर्ण हो सके।

वर्षों पुराने अभिलेख होंगे सुरक्षित एवं सुलभ- 
निगमायुक्त सुश्री तपस्या परिहार ने बताया कि 

डिजिटाइजेशन के बाद वर्षों पुराने महत्वपूर्ण 
अभिलेख सुरक्षित डिजिटल स्वरूप में संरक्षित 
रहेंगे। किसी भी दस्तावेज की आवश्यकता होने 

पर उसे कुछ ही समय में 
खोजकर उपलब्ध कराया जा 
सकेगा, जिससे कार्यालयीन 
कार्यों में अनावश्यक विलंब 
समाप्त होगा और निर्णय प्रक्रिया 
अधिक प्रभावी एवं समयबद्ध 
बनेगी। साथ ही अभिलेखों के 
क्षतिग्रस्त होने, गुम होने अथवा 
प्राकृतिक आपदाओं से नुकसान 
की संभावना भी काफी हद तक 
समाप्त हो जाएगी।

बढ़ेगी जवाबदेही, सेवाओं में आएगी 
पारदर्शिता- निगमायुक्त ने कहा कि डिजिटल रिकॉर्ड 
व्यवस्था से विभिन्न विभागों के बीच समन्वय और 
सूचना का आदान-प्रदान अधिक सरल एवं प्रभावी 

होगा। इससे प्रशासनिक जवाबदेही और पारदर्शिता 
बढ़ेगी तथा नागरिकों की शिकायतों, राजस्व, 
स्थापना एवं अन्य विभागीय प्रकरणों के निराकरण 
में तेजी आएगी। भविष्य की आवश्यकताओं को 
ध्यान में रखते हुए यह व्यवस्था नगर निगम के लिए 
एक मजबूत एवं विश्वसनीय डिजिटल अभिलेख 
प्रणाली का आधार बनेगी।

कार्य को दें सर्वोच्च प्राथमिकता- निगमायुक्त 
सुश्री तपस्या परिहार ने सभी शाखा प्रभारियों को 
निर्देशित किया है कि रिकॉर्ड डिजिटाइजेशन 
से संबंधित जानकारी निर्धारित प्रारूप में शीघ्र 
उपलब्ध कराएं तथा इस कार्य को सर्वोच्च 
प्राथमिकता देते हुए समय-सीमा के भीतर पूर्ण 
करना सुनिश्चित करें। उन्होंने कहा कि नगर निगम 
का उद्देश्य आधुनिक तकनीक के अधिकतम 
उपयोग के माध्यम से ऐसी प्रशासनिक व्यवस्था 
विकसित करना है, जो दक्ष, पारदर्शी, उत्तरदायी 
और पूर्णतः नागरिक-केंद्रित हो।

नवल किशोर 
कटनी। जिले में नशे के खिलाफ 

चलाए जा रहे अभियान के तहत 
रंगनाथनगर पुलिस ने बड़ी कार्रवाई 
करते हुए दो आरोपियों को 9 हजार 
नाइट्राजेपाम (नाइट्रोवेट) टैबलेट के 
साथ गिरफ्तार किया है। बरामद नशीली 
गोलियों की बाजार कीमत करीब 2.25 
लाख रुपये बताई जा रही है। पुलिस 
ने आरोपियों के खिलाफ 
एनडीपीएस एक्ट सहित 
अन्य धाराओं में मामला 
दर्ज कर उन्हें न्यायालय में 
पेश करने के बाद जेल भेज 
दिया है। पुलिस अधीक्षक 
अभिनय विश्वकर्मा के 
निर्देशन तथा अतिरिक्त 
पुलिस अधीक्षक कमल मौर्य 
एवं नगर पुलिस अधीक्षक  
शिवा पाठक के मार्गदर्शन 
में थाना रंगनाथनगर पुलिस 
द्वारा लगातार नशे के अवैध 
कारोबार पर निगरानी रखी 
जा रही थी। इसी क्रम में 1 
अगस्त को पेट्रोलिंग के दौरान 
ऑर्डिनेंस फैक्ट्री ग्राउंड के 
पीछे दो संदिग्ध युवक प्लास्टिक की 
बोरी लेकर जाते दिखाई दिए। पुलिस 
को देखते ही दोनों भागने लगे, लेकिन 
घेराबंदी कर उन्हें पकड़ लिया गया।

पूछताछ में आरोपियों ने अपने नाम 
पंकज उर्फ देवा मिश्रा (38) एवं देवा 
कोल (21) निवासी बरगवां, थाना 
रंगनाथनगर बताए। तलाशी लेने पर उनके 
कब्जे से 30 पैकेटों में रखी 9 हजार 

नाइट्राजेपाम टैबलेट बरामद हुईं। पुलिस 
के अनुसार इन गोलियों का उपयोग नशे 
के लिए किया जाता है। पुलिस ने जब्त 
नशीली दवाओं का कुल वजन 5.760 
किलोग्राम बताया है। प्रारंभिक पूछताछ 
में आरोपियों ने गोलियां खरीदकर लाने 
की बात स्वीकार की है। अब पुलिस इस 
बात की जांच कर रही है कि यह खेप 
कहां से लाई गई थी और किन लोगों 
तक इसकी आपूर्ति की जानी थी। 30 

पैकेट नाइट्राजेपाम (नाइट्रोवेट) टैबलेट 
कुल 9,000 गोलियां वजन 5.760 
किलोग्रा अनुमानित बाजार मूल्य 2.25 
लाख रुपये रंगनाथनगर पुलिस की इस 
कार्रवाई में थाना प्रभारी उपनिरीक्षक 
अरुणपाल सिंह सहित थाना स्टाफ 
एवं साइबर सेल की टीम की सराहनीय 
भूमिका रही।

रंगनाथनगर पुलिस का 
नशे के कारोबार पर बड़ा प्रहार, 9 
हजार नाइट्राजेपाम गोलियां जब्त, 

दो तस्कर गिरफ्तार
मुख्य मार्गों से 17 घुमंतू मवेशियों को 
सुरक्षित पकड़कर अमीरगंज कांजी 

हाउस पहुंचाया गया

नवल किशोर
कटनी । नगर पालिक निगम कटनी 

द्वारा नागरिक आवागम को सुरक्षित 
एवं व्यवस्थित बनाए रखने के उद्देश्य 
से घुमंतू मवेशियों के विरुद्ध विशेष 
अभियान निरंतर चलाया जा रहा है।  
निगम प्रशासन  के निर्देशानुसार गठित 
हांका गैंग ने शुक्रवार को नगर के विभिन्न 
प्रमुख मार्गों मुख्य पोस्ट ऑफिस के 
सामने, सिविल लाइन, नालंदा स्कूल 
के सामने, मुड़वारा स्टेशन मार्ग, पन्ना 
मोड, राधिका होटल मार्ग, बस स्टैंड, 
रविदास चौराहा पर अभियान चलाते 
हुए यातायात में बाधा उत्पन्न कर रहे 
17 घुमंतू मवेशियों को सुरक्षित रूप से 
पकड़कर अमीरगंज कांजी हाउस भेजा। 
स्वास्थ्य शाखा से प्राप्त जानकारी 
अनुसार अभियान के दौरान मुख्य 

मार्गों, बाजार क्षेत्रों एवं व्यस्त 
चौराहों पर घूम रहे मवेशियों को 
सावधानीपूर्वक रेस्क्यू कर सुरक्षित 
स्थान पर पहंुचाया गया। निगम 
प्रशासन का उद्देश्य केवल यातायात 
को सुचारु बनाना ही नहीं, बल्कि 
सड़क दुर्घटनाओं की संभावनाओं 
को कम करना तथा मवेशियों की 
सुरक्षा सुनिश्चित करना भी है। निगम 
प्रशासन ने नागरिकों से अपील की 
है कि वे अपने पालतू मवेशियों को 

खुला न छोड़ें। सार्वजनिक स्थलों पर 
मवेशियों के विचरण से दुर्घटनाओं की 
आशंका बढ़ने के साथ-साथ आमजन 
को आवागमन में भी असुविधा होती 
है। ऐसे मामलों में संबंधित पशुपालकों 
के विरुद्ध नियमानुसार कार्रवाई 
भी की जाएगी। शहर को सुरक्षित, 
सुव्यवस्थित एवं यातायात बाधा मुक्त 
बनाने के लिए घुमंतू मवेशियों के 
विरुद्ध यह अभियान आगामी दिनों में 
भी नियमित रूप से जारी रहेगा।

नगर की यातायात व्यवस्था और नागरिक 
सुरक्षा के लिए निगम की सतत कार्रवाई

अभियान एक पडे़ मा ंके 
नाम कहता ह ै इस प्रोग्राम में 
प्लांट क ेनवीनीकरण सभंाग 
क े राकशे चदं्र गपु्ता अधीक्षण 
यतं्री रिनोवशेन के साथ उनका 
स्टाफ बलराम सिहं,  रिचा 

क्षेत्रपाल और इदं ुखालको, के 
द्वारा एक पडे़ मा ंक ेनाम लगाया 
गया तथा सभी न े यह सकंल्प 
लिया कि हर जन्मदिन पर एक 
पडे़ अवश्य लगाएगं ेतथा उसका 
सरंक्षण करेंग ेl

कोरबा एचटी पीएस परिसर में 
रुपए गए फलदार वी देसी पौधे

राजेश धाकड़ 
राजनीति बड़ी निर्मोही होती है। 

यहाँ कल तक जिसके दरबार में मंत्री, 
विधायक और अफसरों की कतार लगी 
रहती है, चुनाव परिणाम के अगले दिन 
वही नेता अपने पुराने भाषण सुनकर 
तसल्ली करता है कि कभी उसका 
भी समय था। दतिया के उपचुनाव ने 
मध्यप्रदेश भाजपा को ऐसा ही आईना 
दिखाया है। यह सिर्फ एक सीट का 
परिणाम नहीं है, बल्कि सत्ता के गलियारों 
में गूंजती वह घंटी है जिसे अनसुना 
करना महँगा पड़ सकता है। जनता 
ने साफ संकेत दिया है कि सत्ता का 
अहंकार और संगठन की आत्मसंतुष्टि 
लोकतंत्र में ज्यादा दिन नहीं चलती। 
दतिया कभी भाजपा का अभेद्य किला 
माना जाता था। यह वही दतिया है जहाँ 
नरोत्तम मिश्रा का नाम चुनावी पहचान 
हुआ करता था। लेकिन राजनीति में 
इतिहास नहीं, वर्तमान चलता है। 2018 
का झटका, 2023 की हार और अब 
उपचुनाव का संदेश... जनता ने मानो 
कह दिया कि नेता चाहे कितना भी बड़ा 

हो, अंतिम फैसला जनता की उँगली ही 
करती है।

व्यंग्य में कहूँ तो अब दादा नरोत्तम 
मिश्रा को प्रेस कॉन्फ्रेंस से ज्यादा नवग्रह 
मंदिर की आरती में समय देना चाहिए। 
राजनीति का शोर बहुत सुन लिया, 
अब शायद ग्रह-नक्षत्रों की राय भी 
सुन लेनी चाहिए। हो सकता है शनि 
महाराज वह सलाह दे दें जो राजनीतिक 
सलाहकार वर्षों से नहीं दे पाए। हालाँकि 

राजनीति में संन्यास की घोषणा करना 
आसान है, लेना कठिन। नेता राजनीति 
से उतनी ही आसानी से अलग नहीं 
होता, जितनी आसानी से मछली पानी 
छोड़ दे। इसलिए दादा कल फिर किसी 
मंच पर दिख जाएँ तो आश्चर्य मत 
कीजिएगा। राजनीति में “अलविदा” 
शब्द सबसे कम विश्वसनीय होता है। 
लेकिन असली परीक्षा अब मुख्यमंत्री 
डॉ. मोहन यादव की है। मुख्यमंत्री बनने 

के बाद उनसे उम्मीद थी कि सरकार 
की रफ्तार बदलेगी, प्रशासन चुस्त होगा 
और संगठन को नई ऊर्जा मिलेगी। मगर 
हाल के चुनावी परिणाम बताते हैं कि 
तस्वीर उतनी चमकदार नहीं है जितनी 
सरकारी विज्ञापनों में दिखाई देती है।

सत्ता में बैठे लोगों की सबसे बड़ी 
समस्या यह होती है कि उन्हें सच्चाई 
बताने वाले लोग धीरे-धीरे गायब होने 
लगते हैं। चारों तरफ केवल वही लोग 
बचते हैं जो हर निर्णय को ऐतिहासिक, 
हर भाषण को क्रांतिकारी और हर 
घोषणा को विश्वस्तरीय बता देते हैं। 
ऐसे माहौल में हार अचानक नहीं आती, 
धीरे-धीरे चलकर दरवाज़े तक पहुँचती 
है और फिर एक दिन चुनाव परिणाम 
बन जाती है। राजनीति का पुराना नियम 
है मुख्यमंत्री की ताकत केवल उनकी 
कुर्सी नहीं, बल्कि उनकी प्रशासनिक 
पकड़ होती है। यदि फैसले ज़मीन पर 
असर नहीं छोड़ रहे, योजनाओं का लाभ 
जनता तक अपेक्षित रूप से नहीं पहुँच 
रहा और स्थानीय असंतोष बढ़ रहा है, 
तो चुनाव परिणाम सवाल खड़े करते हैं। 

दतिया का संदेश केवल स्थानीय नहीं 
माना जाएगा। दिल्ली की राजनीति में हर 
उपचुनाव की फाइल अलग रंग से देखी 
जाती है। वहाँ यह नहीं पूछा जाता कि 
हार कितने वोटों से हुई, बल्कि यह पूछा 
जाता है कि हार क्यों हुई और जिम्मेदारी 
किसकी है। सितंबर में यदि भाजपा का 
शीर्ष नेतृत्व संगठन और सरकार की 
समीक्षा करता है तो उसमें दतिया का 
उल्लेख अवश्य होगा। क्योंकि लोकतंत्र 
में जनता की अदालत सबसे बड़ी 
अदालत होती है और उसके फैसले पर 
कोई पुनर्विचार याचिका नहीं लगती।

आज भाजपा की सबसे बड़ी 
चुनौती विपक्ष नहीं, आत्ममंथन है। 
यदि कार्यकर्ता निराश है, स्थानीय 
नेतृत्व असंतुष्ट है और जनता नाराज़ 
है, तो केवल बड़े आयोजन और प्रचार 
अभियान चुनाव नहीं जिता सकते। 
राजनीति में सलाहकारों का महत्व भी 
कम नहीं होता। अच्छा सलाहकार वह 
नहीं जो हर समय “सब ठीक है” कहे, 
बल्कि वह जो समय रहते बता दे कि 
जनता नाराज़ है। 

दतिया उपचुनाव, मोहन पर संकट और नरोत्तम का संन्यास...?

इन्दौर। श्री गणेश विसर्जन चल 
समारोह में शामिल चलित झांकियों की 
परम्परा खत्म नहीं होगी, हर संभव शासन 
नहीं तो निगम स्तर पर प्रतिवर्ष दिए जाने 
वाली राशि मिल कमेटियों को प्रदान की 
जाएगी। यह आश्वस्त करते हुए इन्दौर नगर 
निगम मेयर काउंसिल के सदस्य, सामान्य 
प्रशासन प्रभारी नन्दकिशोर पहाडिय़ा 
ने आज नेताजी सुभाष मंच एवं मालवा 
मिल कमेटी के द्वारा दिए गए ज्ञापन के 
बाद कहे। गत दिनों नगर निगम के द्वारा 
झांकियों को मिलने वाली आर्थिक सहायता 
के लिए मनाही कर दी गई थी, जिसके 
चलते झांकी कलाकारों में निराशा छा 
गई थी, जिसको लेकर समाजसेवी मदन 
परमालिया और झांकी समितियों ने मिलकर 

एमआईसी मेम्बर नन्दकिशोर पहाडिय़ा 
से मिलकर अपना समस्या को बताते हुए 
ज्ञापन सौंपा। ज्ञापन का वाचन नेताजी 
सुभाष मंच के अध्यक्ष मदन परालिया ने 

किया एवं ज्ञापन मालवा मिल गणेश उत्सव 
समिति के अध्यक्ष कैलाश कुशवाह के 
साथ सुरेन्द्र शर्मा, गणेश वर्मा, देवीलाल 
गुर्जर, शैलेष त्रिपाठी आदि ने सौंपा। 

शासन नहीं तो निगम स्तर पर झांकियों को मिलेगी सहायता - नंदकिशोर पहाडिय़ा होटल THE AVINYA STAY में 
महिला की संदिग्ध मौत हत्या या आत्महत्या

राजेश धाकड़ 
इंदौर। खजराना थाना क्षेत्र 

स्थित होटल ‘THE AVINYA 
STAY’ में खंडवा निवासी 26 
वर्षीय विवाहिता ताहिरा का शव 
संदिग्ध परिस्थितियों में फंदे से 
लटका मिलने से सनसनी फैल 
गई। मृतका दो बच्चों की मां थी 
और परिजनों के अनुसार माइग्रेन 
के इलाज के लिए इंदौर आई थी। 
जानकारी के मुताबिक, ताहिरा 
होटल के एक कमरे में ठहरी हुई 
थी, जबकि उसके साथ आए 
परिजन—एक महिला आयशा 
और युवक सलमान—उसी 
होटल के दूसरे कमरे में रुके थे। 
रविवार को ताहिरा का शव कमरे 
में फंदे से लटका मिला, जिसके 
बाद होटल प्रबंधन ने तत्काल 
पुलिस को सूचना दी। मौके पर 
पहुंची खजराना पुलिस ने शव 
को कब्जे में लेकर पोस्टमार्टम 
के लिए एमवाय अस्पताल 
भेज दिया। प्रारंभिक जांच में 
घटनास्थल से कोई सुसाइड नोट 
बरामद नहीं हुआ है, जिससे मौत 
के कारणों को लेकर कई सवाल 
खड़े हो गए हैं। पुलिस ने मर्ग 
कायम कर मामले की जांच शुरू 
कर दी है। साथ आए परिजनों से 

पूछताछ की जा रही है तथा होटल 
के सीसीटीवी फुटेज और अन्य 
साक्ष्यों की जांच की जा रही है। 
पुलिस का कहना है कि पोस्टमार्टम 
रिपोर्ट और जांच के बाद ही मौत 
के वास्तविक कारणों का खुलासा 
हो सके : चूंकि पुलिस जांच जारी 
है, इसलिए परिजनों की भूमिका 
को संदिग्ध या दोषी बताना अभी 
उचित नहीं है। अंतिम निष्कर्ष 
जांच और पोस्टमार्टम रिपोर्ट के 
आधार पर ही सामने आएगा।

सुभाष मंच एवं गणेश उत्सव समिति मिलकर सौपा ज्ञापन

राजेश धाकड़
इंदौर के थाना जूनी इंदौर पुलिस ने दो 

बड़ी चोरी और नकबजनी की वारदातों का 
खुलासा करते हुए करीब 10 लाख रुपये 
कीमत की सोने की ज्वेलरी बरामद की 
है। पुलिस ने इस मामले में एक महिला 
आरोपी को गिरफ्तार किया है, जो घरों में 
केयर टेकर/घरेलू नौकरानी बनकर काम 
करती थी और मौका मिलते ही सोने के 
जेवर चोरी कर फरार हो जाती थी। पुलिस 
आयुक्त संतोष कुमार सिंह के निर्देश पर 
चलाए जा रहे अभियान के तहत जूनी इंदौर 

थाना पुलिस ने दोनों मामलों की जांच की। 
पहला मामला 26 मार्च 2026 को आकाश 
अपार्टमेंट सर्वोदय नगर से लगभग 4 लाख 
रुपये के जेवर चोरी होने का था, जबकि 
दूसरा मामला 23 जुलाई 2026 को सिंधी 
कॉलोनी स्थित एक मकान से सोने के 
आभूषण चोरी होने का दर्ज किया गया था।

जांच के दौरान पुलिस को सूचना मिली 
कि एक महिला चोरी के जेवर बेचने और 
गिरवी रखने के लिए ग्राहक तलाश रही 
है। महिला पुलिस की मदद से संदिग्ध को 
पकड़ा गया। पूछताछ में आरोपी विनिता 
पति किशन अग्रवाल ने दोनों वारदातें 
कबूल कर लीं। आरोपी की निशानदेही पर 
सोने की चेन, अंगूठियां, कान के टॉप्स, 
लॉकेट सहित लगभग 10 लाख रुपये मूल्य 
के जेवर बरामद किए गए हैं। पुलिस आरोपी 
से शहर की अन्य चोरी की घटनाओं के 
संबंध में भी पूछताछ कर रही है।

जूनी इंदौर पुलिस ने दो बड़ी नकबजनी का किया खुलासा

परम पूज्य श्री माताजी निर्मला देवी 
द्वारा वर्ष 1970 में स्थापित सहजयोग 
ध्यान पद्धति आज विश्व के लगभग 
140 देशों में लाखों साधकों के जीवन 
में आत्मिक जागरण, आंतरिक शांति 
और संतुलन का माध्यम बन चुकी है। 
कुछ साधकों के साथ प्रारंभ हुई यह 
आध्यात्मिक यात्रा आज एक वैश्विक 
आंदोलन का रूप ले चुकी है। सहजयोग 
सनातन संस्कृति की मूल भावना पर 
आधारित है तथा विश्व के सभी प्रमुख 
धर्मों एवं आध्यात्मिक परंपराओं के 
सार्वभौमिक सिद्धांतों को अपने भीतर 
समाहित करता है।

सहजयोग क्या है?
सहजयोग एक सरल, सहज एवं 

अनुभव-आधारित ध्यान पद्धति है, 
जिसके माध्यम से कुण्डलिनी जागरण 
द्वारा आत्मसाक्षात्कार की प्राप्ति होती है। 
आत्मसाक्षात्कार के पश्चात नियमित 
ध्यान के माध्यम से शरीर में स्थित 
सूक्ष्म चक्रों एवं नाड़ियों का संतुलन 
स्थापित होता है। यही संतुलन व्यक्ति 
के भीतर सकारात्मक परिवर्तन का 
आधार बनता है। जब मनुष्य अपने 
भीतर स्थित आत्मा के प्रकाश का 
अनुभव करता है, तब उसके विचार, 
व्यवहार और जीवन-मूल्यों में बिना 
किसी बाहरी दबाव या उपदेश के 
स्वाभाविक परिवर्तन आने लगता है। 
सही और गलत का विवेक सहज रूप 
से विकसित होता है। जैसे-जैसे साधक 
ध्यान में परिपक्व होता है, प्रेम, करुणा, 
आनंद और संतोष के वास्तविक अर्थ 
उसके जीवन में प्रकट होने लगते हैं। 

अभाव, भय, तनाव और नकारात्मकता 
का प्रभाव स्वतः कम होने लगता है। 
सहजयोग न तो कोई बौद्धिक सिद्धांत 
है और न ही मात्र एक ध्यान तकनीक, 
बल्कि यह मनुष्य की अंतर्निहित दिव्य 
शक्तियों के जागरण तथा स्थूल एवं सूक्ष्म 
शरीर के मध्य संतुलन स्थापित करने का 
एक वैज्ञानिक एवं अनुभवजन्य माध्यम 
है। सहजयोग आत्मा के परमात्मा 
से एकत्व की प्रक्रिया है। शारीरिक, 
मानसिक एवं भावनात्मक स्वास्थ्य 
इस आध्यात्मिक प्रक्रिया के स्वाभाविक 
परिणाम हैं। आत्मसाक्षात्कार के लिए न 
तो किसी विशेष आयु की आवश्यकता 
है और न ही सांसारिक जीवन का त्याग 
करना पड़ता है। यदि बाल्यावस्था से ही 
बच्चों को सहजयोग का अभ्यास कराया 
जाए, तो उनमें एकाग्रता, अनुशासन, 
तीव्र स्मरणशक्ति, नैतिक मूल्यों एवं 
व्यक्तित्व का संतुलित विकास सहज 
रूप से होने लगता है। वे शिक्षा, 
व्यवसाय तथा जीवन के प्रत्येक क्षेत्र में 
उत्कृष्ट प्रदर्शन करने में सक्षम बनते हैं 
तथा विपरीत परिस्थितियों में भी नैतिक 
मूल्यों से विचलित नहीं होते। सहजयोग 
पूर्णतः निःशुल्क, आडंबर एवं कर्मकांड 
से रहित, वैज्ञानिक एवं अनुभव-
आधारित ध्यान प्रणाली है। इसमें किसी 
भी सिद्धांत को मानने से पहले साधक 
स्वयं सत्य का प्रत्यक्ष अनुभव करता 
है और उसके पश्चात ही इस ज्ञान को 
अपने जीवन में अपनाता है। अपने 
नज़दीकी सहजयोग ध्यान केंद्र की 
जानकारी टोल फ्री नंबर 1800 2700 
800 या वेबसाइट sahajayoga.org.
in से प्राप्त कर सकते हैं।

बाह्य व आंतरिक संतुलन और समग्र 
स्वास्थ्य का साधन - सहजयोग ध्यान

वेदों का संदेश “सत्यम् वदं, 
प्रियम् वदं” केवल एक नैतिक शिक्षा 
नहीं, बल्कि जीवन को सुंदर और 
सार्थक बनाने की एक साधना है। सत्य 
बोलना जितना आवश्यक है, उतना ही 
आवश्यक है उसे प्रेम, विनम्रता और 
मधुरता के साथ व्यक्त करना। यही गुण 
व्यक्ति के व्यक्तित्व को प्रभावशाली 
बनाते हैं और उसके संबंधों को सुदृढ़ 
करते हैं। जीवन के प्रत्येक क्षेत्र में देखा 
जाए तो सफल व्यक्ति केवल अपनी 
योग्यता से ही नहीं, बल्कि अपने मधुर 
व्यवहार और संतुलित वाणी के कारण 
भी सम्मान प्राप्त करते हैं। व्यापार, 
सामाजिक जीवन, पारिवारिक संबंध 
या कार्यस्थल—हर जगह विनम्र संवाद 
विश्वास और सहयोग का वातावरण 
निर्मित करता है। इसके विपरीत, कठोर 
शब्द सत्य होने पर भी अक्सर दूरी और 
कटुता पैदा कर देते हैं।    अक्सर यह 
कहा जाता है कि “सत्य कड़वा होता 
है।” किंतु वेदों की शिक्षा इससे आगे 
बढ़कर हमें बताती है कि सत्य को प्रिय 
और मधुर रूप में प्रस्तुत करना ही 
वास्तविक विवेक है।

 कहा जाता है कि व्यक्ति के 
व्यक्तित्व में चेहरे की सुंदरता का 
योगदान सीमित होता है, जबकि उसकी 
वाणी का प्रभाव कहीं अधिक गहरा होता 
है। शब्द केवल ध्वनि नहीं हैं; वे प्रेरणा, 
उत्साह और परिवर्तन का माध्यम बन 
सकते हैं। इसलिए प्रत्येक व्यक्ति को 
अपनी वाणी को संयमित, सकारात्मक 
और मधुर बनाने का अभ्यास करना 
चाहिए। सहज योग के अनुसार मधुर 
वाणी का स्रोत केवल बाहरी प्रशिक्षण 
नहीं, बल्कि आंतरिक जागृति है। जब 
व्यक्ति सहज ध्यान के माध्यम से 
अपने भीतर स्थित चेतना से जुड़ता 
है, तब उसके व्यक्तित्व में स्वाभाविक 
परिवर्तन आने लगते हैं। कुंडलिनी 
शक्ति के जागरण के साथ शरीर के 
सूक्ष्म चक्र सक्रिय होते हैं। इनमें गले 

में स्थित विशुद्धि चक्र के जागृत होने 
से संवाद में संतुलन, मधुरता और 
आत्मविश्वास का विकास होता है।

28 अप्रैल 1991 के एक प्रवचन 
में श्री माताजी ने कहा था     आपको 
कैसे बात करनी चाहिए, आपको कब 
उठना चाहिए, कब सोना चाहिए, सब 
कुछ बदल जाएगा यदि आप वास्तव 
में इस तथ्य से अवगत हो जाते हैं 
कि आप सर्वशक्तिमान ईश्वर का 
प्रतिनिधित्व कर रहे हैं, जो विवेक का 
स्रोत है। विवेक में आप बहुत सी चीजें 
सीखेंगे। पहली है सहनशीलता - “यह 
सब ठीक है। हम इसे हल कर लेंगे। 
यह काम करेगा।” आप सीखेंगे कि वह 
प्रेम क्या है जो अलग है। आप सीखेंगे 
कि वह हास्य क्या है जो गुदगुदाता है, 
लेकिन चोट नहीं पहुँचाता है। आप 
यह भी सीखेंगे कि अपने व्याख्यानों 

में क्या कहना है, क्या सुनना है। और 
सभी चीजों में से, आप यह जानेंगे 
कि सर्वशक्तिमान ईश्वर के दर्शन 
को कैसे पूरा किया जाए।’  आज के  
प्रतिस्पर्धी वातावरण में मधुर वाणी 
केवल एक सामाजिक गुण नहीं, 
बल्कि मानसिक शांति, स्वस्थ संबंधों 
और आध्यात्मिक विकास का सशक्त 
माध्यम है। यदि व्यक्ति अपने भीतर 
प्रेम, करुणा और संतुलन का विकास 
करे, तो उसके शब्द स्वयं ही मधुर 
बन जाते हैं और उसका जीवन दूसरों 
के लिए प्रेरणा बन जाता है। सहज 
योग एक सरल एवं पूर्णतः निःशुल्क 
ध्यान पद्धति है। अपने निकटतम 
सहज योग ध्यान केंद्र की जानकारी 
टोल-फ्री नंबर 1800 2700 800 
या वेबसाइट sahajayoga.org.in 
से प्राप्त कर सकते हैं।

मधुर वाणी: सफलता, संबंध और 
आध्यात्मिक उन्नति की आधारशिला

राष्ट्र की शक्ति  युवाओं का जीवन 
तनावपूर्ण नहीं, बल्कि आनंदमय होना चाहिए

आज का युवा राष्ट्र की सबसे बड़ी शक्ति है। यदि 
उसकी ऊर्जा सही दिशा में प्रवाहित हो, तो वह न केवल 
अपने जीवन को सफल और संतुलित बना सकता है, बल्कि 
समाज और राष्ट्र के विकास में भी महत्वपूर्ण योगदान दे 
सकता है। वर्तमान समय में बढ़ती प्रतिस्पर्धा, भौतिकवादी 
जीवनशैली, सोशल मीडिया का प्रभाव तथा भविष्य की 
अनिश्चितताओं के कारण अनेक युवा मानसिक तनाव, चिंता 
और असंतोष का अनुभव कर रहे हैं। जबकि वास्तविकता यह 
है कि जीवन और यह संसार अत्यंत सुंदर है, बशर्ते मनुष्य 
इसे सहजता, सरलता और संतुलन के साथ जीना सीख ले। 
अक्सर व्यक्ति धन, भौतिक सुख-सुविधाओं और क्षणिक 
मनोरंजन तक ही अपने जीवन को सीमित कर लेता है। 
परिणामस्वरूप वह अपने भीतर विद्यमान दिव्य शक्तियों और 

जीवन के वास्तविक उद्देश्य को पहचान नहीं पाता। परमात्मा 
ने मानव शरीर को अत्यंत अद्भुत और वैज्ञानिक ढंग से 
निर्मित किया है। हमारे सूक्ष्म तंत्र में सात चक्र, तीन नाड़ियाँ 
तथा कुंडलिनी शक्ति विद्यमान हैं। जब आत्मसाक्षात्कार के 
माध्यम से यह शक्ति जागृत होती है, तब मनुष्य का जीवन 
आश्चर्यजनक रूप से सकारात्मक परिवर्तन का अनुभव 
करता है।

आत्मसाक्षात्कार के पश्चात ध्यान के माध्यम से साधक 
ब्रह्मांड में व्याप्त सर्वव्यापी परम चेतना से जुड़ जाता है। यह 
अनुभव मनुष्य को गहन शांति, निर्मल आनंद और आत्मिक 
संतोष प्रदान करता है। ध्यान की नियमित साधना से हमारे 
चक्र और नाड़ियाँ शुद्ध एवं संतुलित होती हैं, जिनमें चेतन्य 
का प्रवाह प्रारंभ हो जाता है। 

“पिता की खामोशी” ❤️
दिव्या दिवान

> सब कहते हैं...
> “पापा कम बोलते हैं...”
> लेकिन किसी ने
> उनकी खामोशी को
> समझने की कोशिश
 नहीं की।
> वो अपनी परेशानियाँ
> बताते नहीं...
> क्योंकि उन्हें डर होता है...
> कहीं उनके शब्दों से
> घर की हिम्मत
> कम न पड़ जाए।
> कुछ लोग प्यार जताते हैं...
> और कुछ लोग पूरी ज़िंदगी,
> खामोश रहकर निभाते हैं।
> शायद उन्हें ही 
“पिता” कहते हैं। ❤️
सच में... पिता वो स्तंभ हैं जो 

बिना शोर किए पूरा घर संभालते हैं। 
उनकी चुप्पी में भी हजारों बातें छुपी 
होती हैं।

सह संपादक- दीपक वाड़ेकर
​इंदौर: श्री आनंद धाम के तत्वावधान 

में आज दिनांक 29 जुलाई 2026 को 
शहर में गुरु पूर्णिमा महोत्सव बेहद 
धूमधाम और श्रद्धा के साथ आयोजित 
किया गया। यह भव्य आयोजन 
कन्केश्वरी गार्डन के सामने स्थित मां 
सावित्री देवी गार्डन में संपन्न हुआ, जहाँ 
बड़ी संख्या में दूर-दूर से पहुँचे भक्तों ने 
हिस्सा लिया।

​कार्यक्रम के मुख्य                              
आकर्षण और विवरण

​महोत्सव की शुरुआत आध्यात्मिक 
और धार्मिक अनुष्ठानों के साथ हुई, 
जिसके मुख्य कार्यक्रम इस प्रकार रहे:

​गुरु पद साधना
 कार्यक्रम के दौरान विशेष साधना 

का आयोजन किया गया।
​गुरु दीक्षा एवं गुरु दीक्षा सूत्र
 इस अवसर पर भक्तों को गुरु दीक्षा 

और दीक्षा सूत्र प्रदान किए गए।
​फलाहार प्रसादी

 संतों और श्रद्धालुओं के लिए 
फलाहार प्रसादी का वितरण किया गया। ​
गुरु पादुका पूजन

एवं आशीर्वचन
 प.पू. गुरुदेव श्री विवेक जी 

महाराज के सानिध्य में गुरु पादुका पूजन 
हुआ और श्रद्धालुओं को उनके दिव्य 
आशीर्वचन प्राप्त हुए।

भोजन प्रसादी: कार्यक्रम के समापन 

पर विशाल भोजन प्रसादी भंडारे का 
आयोजन किया गया, जिसमें सैकड़ों 
भक्तों ने प्रसाद ग्रहण किया।

​भक्तों में दिखा भारी उत्साह- प.पू. 
गुरुदेव श्री विवेक जी महाराज के पावन 
सानिध्य में आयोजित इस महोत्सव को 
लेकर भक्तों में अभूतपूर्व उत्साह देखने 
को मिला। पूरा गार्डन परिसर गुरु वंदना 
और भक्तिमय भजनों से गूंज उठा। 
आयोजकों ने सफल एवं सुव्यवस्थित 
संचालन के लिए सभी का आभार 
व्यक्त किया।

धूमधाम से संपन्न हुआ गुरु पूर्णिमा महोत्सव
 प.पू. गुरुदेव श्री विवेक जी महाराज के सानिध्य में उमड़े श्रद्धालु

शिवपुरी के पूर्व पुलिस 
अधीक्षक रघुवंश सिंह भदोरिया 
बने डीआईजी, पुलिस महकमे में 

खुशी की लहर

ऋषि गोस्वामी
​शिवपुरी के पूर्व एसपी रहे तेज-

तर्रार आईपीएस अधिकारी रघुवंश सिंह 
भदोरिया को पदोन्नत कर डीआईजी 
(DIG) बनाया गया है। ​इससे पहले वे 
अलीराजपुर जिले में पुलिस अधीक्षक 
(SP) के रूप में अपनी सेवाएं दे रहे 
थे, जहाँ उनकी कार्यशैली और जन-
कल्याणकारी नवाचारों की खासी सराहना 
हुई थी। ​उनकी इस उपलब्धि से उनके गृह 
क्षेत्र और शिवपुरी जिले के शुभचिंतकों व 
पुलिस परिवार में हर्ष का माहौल है।

​शिवपुरी जिले में अपने कार्यकाल के 
दौरान आईपीएस रघुवंश सिंह भदोरिया ने 
अपराधियों और माफियाओं के खिलाफ 
बेहद सख्त रुख अपनाया था। स्मैक, 
अवैध शराब और अवैध रेत के कारोबार 
पर नकेल कसने में उनकी भूमिका को 
आज भी शिवपुरीवासी याद करते हैं। 

किसानों ने भी अपनी समस्याओं और शिकायतों से 
संगठन के पदाधिकारियों को अवगत कराया, जिस 
पर संगठन ने प्रशासन से शीघ्र न्याय दिलाने का 
आग्रह किया

प्रतिनिधिमंडल ने महेश्वर के एसडीएम से 
मुलाकात कर पूरे मामले की जानकारी दी। किसानों 
की शिकायतें सुनने के बाद एसडीएम ने आश्वासन 
दिया कि पूरे प्रकरण की निष्पक्ष जांच कराई जाएगी 
और आठ दिनों के भीतर जांच पूरी कर पीड़ित 
किसानों को न्याय दिलाने का प्रयास किया जाएगा। 

प्रशासन के इस आश्वासन के बाद किसानों में 
उम्मीद जगी कि उनकी समस्याओं का समाधान 
जल्द होगा और दोषियों के खिलाफ आवश्यक 
कार्रवाई की जाएगी।

मां करणी सेना के राष्ट्रीय अध्यक्ष कुंवर धर्मेंद्र 
सिंह गौतम ने कहा कि संगठन हमेशा किसानों और 
आमजन के अधिकारों की रक्षा के लिए प्रतिबद्ध 
है। उन्होंने कहा कि यदि निर्धारित समय सीमा में 
किसानों को न्याय नहीं मिला तो संगठन आगे भी 
लोकतांत्रिक तरीके से उनकी आवाज बुलंद करेगा। 
उन्होंने प्रशासन से निष्पक्ष कार्रवाई करते हुए 

पीड़ित किसानों के साथ न्याय सुनिश्चित करने की 
मांग की। इस अवसर पर मां करणी सेना के अर्जुन 
चौहान, निमाड़ प्रभारी संदीप सोलंकी, राष्ट्रीय 
सचिव पप्पू दादा, प्रांत संयोजक शैलेंद्र सिंह चंदेल, 
अजीत तिवारी, हर्षित सिंह ठाकुर, मेहताब पंवार, 
शिशुपाल सिंह, केदार सिंह राजपूत, विवेक सिंह, 
आदित्य चंदेल, जितेंद्र चौहान सहित बड़ी संख्या 
में संगठन के पदाधिकारी एवं कार्यकर्ता उपस्थित 
रहे। सभी ने एक स्वर में किसानों के हितों की रक्षा 
और उन्हें न्याय दिलाने के लिए हर संभव प्रयास 
करने का संकल्प दोहराया।

आठ दिन में जांच का आश्वासन पीड़ित किसानों को मिलेगा न्याय

मंडलेश्वर
 महेश्वर तहसील क्षेत्र में किसानों की 

समस्याओं और कथित अनियमितताओं को 
लेकर पीड़ित किसानों को न्याय दिलाने के 
उद्देश्य से मां करणी सेना के राष्ट्रीय अध्यक्ष 
कुंवर धर्मेंद्र सिंह गौतम अपनी टीम के साथ 
मंडलेश्वर पहुंचे। इस दौरान उन्होंने पीड़ित 
किसानों की समस्याओं को गंभीरता से उठाते 
हुए प्रशासन के समक्ष निष्पक्ष जांच और 
दोषियों के विरुद्ध उचित कार्रवाई की मांग की।

आगामी पर्वों की 
तैयारियों में जुटा निगम, 

विद्युत व्यवस्थाओं की 
महापौर ने की समीक्षा

नवल किशोर 
कटनी। वर्तमान वर्षा ऋतु एव ंआगामी सावन, रक्षाबधंन 

सहित विभिन्न धार्मिक एव ं सामाजिक पर्वों क े दौरान 
श्रद्धालओुं एव ं नागरिकों को सरुक्षित, सगुम एव ं निर्बाध 

आवागमन की सवुिधा उपलब्ध करान ेक ेउद्देश्य स ेनगर 
निगम की विद्युत शाखा क ेकार्यों की समीक्षा बठैक बधुवार 
को महापौर प्रीति सजंीव सरूी की अध्यक्षता में सपंन्न हईु। 
बठैक में शहर की विद्युत एव ंप्रकाश व्यवस्था को लकेर 
विस्तृत समीक्षा करत ेहएु आवश्यक कार्यों को प्राथमिकता 

क ेआधार पर समय-सीमा में परू्ण करन ेक ेनिर्देश दिए गए। 
महापौर श्रीमती सरूी न ेअधिकारियों स ेकहा कि आगामी पर्वों 
क ेदौरान शहर क ेप्रमखु मदंिरों, धार्मिक स्थलों, मखु्य मार्गों 
एव ंसार्वजनिक स्थलों पर पर्याप्त एव ंगणुवत्तापरू्ण प्रकाश 
व्यवस्था सनुिश्चित की जाए।

 नवल किशोर 
कटनी । पंचायत एवं ग्रामीण 

विकास विभाग को आप सभी ने 
सेवाकाल के दौरान बेहतर सेवाएं दी 
है। आप सेवा से मुक्त हुए हैं लेकिन 
आपको सामाजिक जीवन में अपने 
अनुभवों का लाभ समाज और विभागीय 
लोकसेवकों को निरंतर देते रहना है। 
आपको उज्जवल भविष्य की बहुत-
बहुत हार्दिक बधाई और शुभकामनाएं। 
इस आशय के विचार जिला पंचायत 
सीईओ सुश्री हरसिमरनप्रीत कौर ने 
अर्धवार्षिकी आयु पूर्ण कर सेवानिवृत्त 
हो चुके विभिन्न विकास खंडों से आए 
पंचायत समन्वय अधिकारी, ग्राम 
पंचायत सचिव एवं लिपिक संवर्ग के 
अधिकारियों-कर्मचारियों से कहीं। इस 
दौरान अतिरिक्त मुख्य कार्यपालन 
अधिकारी श्री अनुराग मोदी मौजूद रहे।

एक - एक कर हरेक से                               
सुने सेवाकाल के अनुभव

इस दौरान सुश्री कौर ने एक-एक 
करके उपस्थित सभी लोक सेवकों 
से सेवाकाल के दौरान आए खट्टे 
मीठे अनुभवों को साझा किया। इस 
दौरान उन्होंने पारिवारिक पृष्ठभूमि की 
जानकारी लेते हुए भविष्य को लेकर 
क्या प्लानिंग की है.. आपने क्या सोचा 
है... इस पर चर्चा की। उपस्थित लोक 
सेवकों ने सेवाकाल के दौरान हुए 
अनुभवों को बड़े ही चाव से साझा  
किया। जिला पंचायत सीईओ सुश्री 
कौर ने बड़े ही स्नेह और आत्मीयता 
से सभी को भरोसा दिलाया कि जब 
कभी भी उन्हें उनकी जरूरत होगी वे 
समस्याओं के समाधान हेतु तत्पर होकर 
आवश्यक कार्रवाई करेंगी। इस दौरान 
जिला पंचायत सीईओ सुश्री कौर ने 

पुष्प गुच्छ भेंट कर लोकसेवकों को 
सम्मानित किया।

सेवानिवृत्त हुए लोक सेवक
जनपद पंचायत विजयराघवगढ़ 

से पंचायत समन्वय अधिकारी श्रीमती 
यशोदा परस्ते, जनपद पंचायत कटनी 
से ग्राम पंचायत सचिव प्रेमलाल यादव, 
रीठी से ग्राम पंचायत सचिव गोकरण 
मिश्रा, जनपद पंचायत ढीमरखेड़ा से 
सहायक लेखा अधिकारी केशव प्रसाद 
परोहा और उत्तमचंद राय सहायक 
ग्रेड-3 आदि 31 जुलाई 2026 को 
अर्धवार्षिकी आयु पूर्ण कर सेवानिवृत 
हुए। सभी ने जिला पंचायत सीईओ 
सुश्री कौर द्वारा प्रत्येक माह सेवानिवृत 
हो गए लोकसेवकों से भेंट कर सम्मानित 
कर मिलने की परंपरा को अधिकारी-
कर्मचारी हितैषी एवं प्रोत्साहित कर 
उत्साह बढ़ाने वाला कदम बताया।

अर्धवार्षिकी आयु पूर्ण कर सेवानिवृत्त हो चुके लोकसेवकों 
से जिला पंचायत सीईओ ने संवाद कर, सेवाकाल के साझा 

किए अनुभव, किया सम्मानित

नवल किशोर 
कटनी। दतिया विधानसभा 

उपचुनाव में कांग्रेस की जीत 
पर  कटनी के सुभाष चौक पर 
कांग्रेसजनों ने उत्साह पूर्वक जश्न 
मनाया। 

कार्यकर्ताओं ने एक-दूसरे को 
मिठाई खिलाकर खुशी का इजहार किया 
और पार्टी नेतृत्व के समर्थन में नारे 

लगाए। इस अवसर पर कांग्रेस नेताओं 
ने कहा कि दतिया की जनता ने विकास, 
जनहित और लोकतांत्रिक मूल्यों के पक्ष 

में अपना जनादेश दिया है। कार्यकर्ताओं 
ने इस जीत को प्रदेश की राजनीति के 
लिए महत्वपूर्ण बताते हुए इसे कांग्रेस 
की नीतियों और जनता के विश्वास की 
जीत बताया। सुभाष चौक पर आयोजित 
जश्न में बड़ी संख्या में कांग्रेस कार्यकर्ता 
और पदाधिकारी मौजूद रहे। सभी ने 
एक-दूसरे को बधाई देते हुए आगामी 
चुनावों में भी पार्टी की मजबूती का 
संकल्प लिया।

दतिया उपचुनाव में  कांग्रेस को मिली जीत पर कटनी 
सुभाष चौक में उत्साह पूर्वक जश्न मनाया कार्यकर्ताओं एक 

दूसरे को मिठाई खिलाकर किया खुशी का इजहार

महू-इंदौर- दतिया उपचुनाव 
में घनश्‍याम सिंह की ऐतिहासिक 
विजय होने पर अशोक सैनी ब्लॉक 
अध्यक्ष सिमरोल कांग्रेस के नेतृत्व में 
ढोल धमाकों के साथ विशाल रेली 
निकालकर कांग्रेस कार्यकर्ताओं ने 
एक दूसरे को मिठाई खिलाकर जश्न 
मनाया।

 इस उपलक्ष पर वरिष्ठ दिनेश 
सैनी, मुन्नालाल सैनी, राजेंद्र सेन, 
नकुल सेन, मुकेश बुंदेला, बब्लू 
ठाकुर, संजू सैनी, मोनू सागर, सुनील 
कौशल, सुनील गुर्जर, आदि मौजुद 
रहे और मंडलम अध्यक्ष शैलेश जाट  
ने आभार माना।

दतिया उपचुनाव में 
कांग्रेस प्रत्याशी घनश्‍याम सिंह की 
ऐतिहासिक जीत  पर मनाया जश्न

बिना नंबर की स्विफ्ट कर से 10 पेटी अवैध देसी शराब जप्त
मौके से एक आरोपी को कोतवाली पुलिस ने किया गिरफ्तार अन्य दो आरोपी फरार

नवल किशोर
कटनी। जिले में अवैध शराब के 

कारोबार खिलाफ चलाए जा रहे विशेष 
अभियान के तहत कोतवाली पुलिस 
ने बड़ी कार्रवाई करते हुए बिना नंबर 
की स्विफ्ट कार से 10 पेटी (500 
पाव/90 लीटर) अवैध देशी मसाला 
शराब जब्त की है। पुलिस ने मौके 
से एक आरोपी को गिरफ्तार किया है, 
जबकि इस मामले के दो अन्य आरोपी 
फरार हैं, जिनकी तलाश की जा रही 
है। पुलिस ने करीब 55 हजार रुपये 
मूल्य की शराब और लगभग 10 लाख 
रुपये कीमत की कार जब्त की है। 
पुलिस अधीक्षक अभिनय विश्वकर्मा 
के निर्देशन, अतिरिक्त पुलिस अधीक्षक 

कमल मौर्य एवं नगर पुलिस अधीक्षक 
नेहा पच्चीसिया के मार्गदर्शन तथा थाना 
प्रभारी निरीक्षक राखी पाण्डेय के नेतृत्व 
में यह कार्रवाई की गई।

जानकारी के अनुसार, 2 अगस्त 
को कोतवाली पुलिस क्षेत्र में संदिग्ध 
व्यक्तियों एवं वाहनों की जांच कर रही 
थी। इसी दौरान बाबाघाट स्थित नई 
रेलवे लाइन पुल के नीचे बिना नंबर 
की एक स्विफ्ट कार संदिग्ध अवस्था 
में खड़ी मिली। पुलिस ने वाहन की 
जांच की तो उसमें बैठे युवक ने अपना 
नाम करण निषाद (23) निवासी 
आधारकाप शंकर मंदिर के पास, कटनी 
बताया। पूछताछ के दौरान आरोपी 
वाहन और उसमें रखे सामान के संबंध 
में संतोषजनक जवाब नहीं दे सका तथा 

वहां से निकलने का प्रयास करने लगा। 
संदेह होने पर पुलिस ने कार की डिग्गी 
की तलाशी ली, जिसमें 10 कार्टून 
मिले। प्रत्येक कार्टून में 180 एमएल 
के 50-50 पाव देशी मसाला शराब 
रखी थी। इस प्रकार कुल 500 पाव 
(90 लीटर) अवैध शराब बरामद हुई, 

जिसकी अनुमानित कीमत 55 हजार 
रुपये आंकी गई है।

पूछताछ में आरोपी करण निषाद ने 
पुलिस को बताया कि यह शराब गणेश 
निषाद निवासी भट्टा मोहल्ला के कहने 
पर दुर्गा चौक स्थित शासकीय अंग्रेजी 
शराब दुकान के पीछे से दुकान की 
देखरेख करने वाले मनोज शिवहरे उर्फ 
मामा ने वाहन में रखवाई थी। उसे उक्त 
शराब निर्धारित स्थान तक पहुंचाने के 
लिए कहा गया था, लेकिन पता स्पष्ट 
नहीं होने के कारण वह बाबाघाट के पास 
सड़क किनारे खड़ा होकर इंतजार कर 
रहा था। पुलिस ने आरोपी करण निषाद, 
गणेश निषाद और मनोज शिवहरे उर्फ 
मामा के विरुद्ध मध्यप्रदेश आबकारी 
अधिनियम की धारा 34(2) के तहत 

अपराध क्रमांक 842/2026 दर्ज कर 
मामला विवेचना में लिया है। गिरफ्तार 
आरोपी करण निषाद को न्यायालय में 
पेश कर दिया गया है, जबकि फरार 
आरोपियों की तलाश जारी है। थाना 
प्रभारी निरीक्षक राखी पाण्डेय ने बताया 
कि अवैध शराब के नेटवर्क से जुड़े 
अन्य लोगों की भी जानकारी जुटाई 
जा रही है। पूरे मामले की गहन जांच 
कर सभी आरोपियों के विरुद्ध कठोर 
वैधानिक कार्रवाई की जाएगी। इस 
कार्रवाई में उप निरीक्षक कुलदीप सिंह, 
प्रधान आरक्षक वीरेन्द्र तिवारी, उमेश 
सिंह तथा आरक्षक अजय प्रताप सिंह, 
मंसूर हुसैन, मोहन मण्डलोई, दिनेश 
सेन एवं अजीत सिंह की सराहनीय 
भूमिका रही।

महेन्द्र मालवीय-रणजीत टाईम्स
खकनार। जनपद पंचायत खकनार अंतर्गत 

आने वाली ग्राम पंचायत साजनी में विकास कार्यों 
के नाम पर धांधली का मामला सामने आया है। 
पंचायत द्वारा लाखों रुपये की लागत से बनाई जा 
रही सीसी (सीमेंट कंक्रीट) रोड के निर्माण में 
गुणवत्ता की धज्जियां उड़ाई जा रही हैं। स्थिति यह 
है कि रास्ते पर फैले कीचड़ को साफ किए बिना 
ही उस पर सीमेंट और कंक्रीट का घोल डाला जा 
रहा है, जिसको लेकर स्थानीय ग्रामीण युवाओं में 
भारी आक्रोश है।

दो सड़कों पर साढे सात लाख खर्च, पर 
गुणवत्ता शून्य”- ग्राम पंचायत साजनी में लगभग 
3.66 लाख और 3.60 लाख रुपये की लागत से 
दो अलग-अलग सीसी रोड का निर्माण कराया 

जा रहा है। इनमें से एक सड़क का निर्माण पूर्ण हो 
चुका है, जबकि दूसरी सड़क का काम वर्तमान 
में चल रहा है। प्राथमिक स्कूल के पीछे बन रही 
निर्माणाधीन सड़क की जमीनी हकीकत देखकर 

ग्रामीणों का गुस्सा फूट पड़ा। युवाओं का आरोप है 
कि ग्राम पंचायत के सरपंच और सचिव द्वारा इस 
निर्माण कार्य में खुलेआम मनमानी और वित्तीय 
अनिमितता की जा रही है।

गुणवत्ताहीन निर्माण की मुख्य पोल
कीचड़ के ऊपर निर्माण: नियम अनुसार 

सीसी रोड बनाने से पहले कच्चे रास्ते को पूरी 
तरह समतल और साफ किया जाना चाहिए, 
लेकिन यहाँ कीचड़ साफ किए बिना ही कंक्रीट 
डाल दिया गया। अमानक सामग्री का उपयोग: 
कंक्रीट मिश्रण में गुणवत्ताहीन मिट्टी युक्त रेत और 
डस्ट युक्त गिट्टी का धड़ल्ले से इस्तेमाल किया 
जा रहा है। एस्टिमेट में हेराफेरी: निर्माण कार्य 
स्वीकृत एस्टिमेट (प्राकलन) के अनुसार नहीं हो 

रहा है। सीमेंट, रेत और गिट्टी की बचत करने के 
लिए सड़क की मोटाई बेहद कम रखी जा रही है।

दिखावे की मोटाई: ग्रामीणों ने खुलासा किया 
कि केवल साइड के किनारों पर रोड को मोटा 
दिखाया जा रहा है ताकि देखने में सड़क मजबूत 
लगे, जबकि बीच की मोटाई बेहद कम है।

जांच और कार्रवाई की मांग- स्थानीय युवाओं 
और ग्रामीणों ने प्रशासन का ध्यान इस ओर 
आकृष्ट कराते हुए जांच की मांग की है। ग्रामीणों 
का कहना है कि शासकीय राशि का दुरुपयोग कर 
घटिया निर्माण करने वाले सरपंच और सचिव के 
खिलाफ सख्त प्रशासनिक कार्रवाई की जाए और 
निर्माणाधीन मार्ग की गुणवत्ता की उच्च स्तरीय 
जांच कराई जाए, ताकि भविष्य में सड़क जल्द 
जर्जर न हो।

ग्राम साजनी में निर्माणाधीन सीसी रोड में भ्रष्टाचार का खेल: कीचड़ के ऊपर ही ढाल दी कंक्रीट, घटिया सामग्री से बनी सड़क पर भड़के ग्रामीण

छात्र शक्ति का ऐतिहासिक शंखनाद: 400 से अधिक 
युवाओं ने भरी हुंकार-करैरा को जिला बनाकर रहेंगे

सशक्त पत्रकार समिति का वृक्षारोपण अभियान
पर्यावरण संरक्षण के लिए 1000 पौधे लगाने का संकल्प, 

आगामी नेशनल मीडिया मीट की तैयारियों पर मंथन
महेन्द्र मालवीय- रणजीत टाईम्स

बुरहानपुर। सशक्त पत्रकार समिति द्वारा 
रविवार को खंडवा रोड स्थित सुरेंद्र पैलेस गार्डन 
में पर्यावरण संरक्षण एवं वृक्षारोपण अभियान तथा 
मीडिया सेमिनार का सफल आयोजन किया गया। 
कार्यक्रम में पत्रकारों, सामाजिक कार्यकर्ताओं एवं 
गणमान्य नागरिकों ने उत्साहपूर्वक सहभागिता करते 
हुए पर्यावरण संरक्षण का संकल्प लिया। कार्यक्रम 
के दौरान पर्यावरण संरक्षण के महत्व, पौधारोपण 
की आवश्यकता तथा समाज को जागरूक बनाने 
में मीडिया की भूमिका पर विस्तृत चर्चा की गई। 

समिति के प्रदेश अध्यक्ष उमेश जंगाले ने 
कहा कि बढ़ते प्रदूषण एवं जलवायु परिवर्तन 
की चुनौतियों से निपटने के लिए प्रत्येक नागरिक 
को अधिक से अधिक पौधे लगाने तथा उनका 
संरक्षण करने का संकल्प लेना चाहिए। इस 
अवसर पर सशक्त पत्रकार समिति ने 1000 
पौधारोपण का लक्ष्य निर्धारित करते हुए वृक्षारोपण 
अभियान का शुभारंभ किया। सभी उपस्थित 

जनों ने “एक पेड़ – एक जीवन” का संदेश 
जन-जन तक पहुँचाने तथा पर्यावरण संरक्षण 
के लिए निरंतर कार्य करने का संकल्प लिया। 
मीडिया सेमिनार के दौरान समिति द्वारा प्रस्तावित 
राष्ट्रीय स्तरीय पत्रकार महासम्मेलन (नेशनल 
मीडिया मीट) के आयोजन को लेकर भी विस्तृत 
चर्चा की गई। प्रदेश अध्यक्ष उमेश जंगाले ने 
बताया कि इस राष्ट्रीय आयोजन में देशभर के 
पत्रकारों को एक मंच पर लाकर पत्रकारिता के 
समसामयिक विषयों, मीडिया की चुनौतियों, 
संगठनात्मक सशक्तिकरण तथा पत्रकार हितों से 
जुड़े महत्वपूर्ण मुद्दों पर व्यापक विचार-विमर्श 
किया जाएगा। उन्होंने आयोजन की तैयारियों में 
सभी सदस्यों से सक्रिय सहभागिता एवं सहयोग 
का आह्वान भी किया। कार्यक्रम के मुख्य अतिथि 
कर्मचारी महासंघ के प्रदेश अध्यक्ष संतोष दीक्षित 
ने उपस्थित जनों से अधिकाधिक पौधारोपण कर 
पर्यावरण संरक्षण में अपनी सहभागिता निभाने का 
आग्रह किया।

छात्र महा बैठक के बाद तिरंगा 
यात्रा निकालकर मुख्यमंत्री के 
नाम सौंपा ज्ञापन, जिला नहीं 
बनने पर चरणबद्ध आंदोलन 
और भूख हड़ताल की चेतावनी

हेमंत भार्गव
करैरा। करीब दो दशक से चली आ 

रही करैरा को जिला बनाए जाने की मांग ने 
रविवार को एक नया मोड़ ले लिया। सूर्यांश 
पैलेस में आयोजित “छात्र महा बैठक” में 
क्षेत्र के विभिन्न कोचिंग संस्थानों के 400 
से अधिक छात्र-छात्राओं ने एकजुट होकर 
करैरा को जिला बनाने का संकल्प लिया। 
बैठक का नेतृत्व अधिवक्ता महेन्द्र सिंह 
बघेल ने किया। बैठक का शुभारंभ भारत 
माता के जयघोष के साथ हुआ।

 इसमें होल्कर स्टडी पॉइंट, एमएससी कोचिंग, 
जेबीएस फिजिकल अकादमी, स्मार्ट अकादमी 

तथा टाइगर अकादमी अमोला सहित विभिन्न 
शिक्षण संस्थानों के छात्र एवं संचालक शामिल 
हुए। टाइगर फिजिकल अकादमी के संचालक 
प्रदीप प्रतीक रौय ने मंच से करैरा को जिला बनाने 
के आंदोलन में हरसंभव सहयोग देने की घोषणा 
की। सभा में “एक ही नारा, एक ही संकल्प- करैरा 
जिला बने हमारा” के नारों से पूरा सभागार गूंज 
उठा। टाइगर अकादमी के लगभग 250 छात्रों द्वारा 
किए गए “वंदे मातरम्” के उद्घोष ने कार्यक्रम में 
उत्साह का माहौल बना दिया। बैठक के उपरांत 
छात्र तिरंगा यात्रा निकालते हुए एसडीएम कार्यालय 
पहुंचे। एसडीएम की अनुपस्थिति में मुख्यमंत्री के 
नाम संबोधित ज्ञापन तहसीलदार को सौंपा गया। 
ज्ञापन में करैरा क्षेत्र की विभिन्न समस्याओं का 
उल्लेख करते हुए जिला बनाए जाने की मांग 
दोहराई गई। इसमें ट्रैफिक पुलिस की व्यवस्था, 
सरकारी सीसीटीवी कैमरों की कमी, उच्च शिक्षा 
एवं स्वास्थ्य सुविधाओं का अभाव तथा शासकीय 
कार्यों के लिए शिवपुरी तक बार-बार जाना पड़ने 
जैसी समस्याओं को प्रमुखता से उठाया गया। 
ज्ञापन में यह भी उल्लेख किया गया। 

9 अगस्त को 1 लाख पौधे रोपे जाएंगे- इंदौर को ग्रीन बनाकर प्रधानमंत्री जी के संकल्प को पूरा करे- कैलाश विजयवर्गीय
भाजपा के राष्ट्रीय संगठन महामंत्री 
बी एल संतोष जी की उपस्थित में 
होगा पौधारोपण  - विजयवर्गीय 
तिरंगा अभियान को लेकर घर घर 
जाये कार्यकर्ता- मंडलों में निकलेगी 
तिरंगा यात्रा - सुमित मिश्रा 
भाजपा इंदौर नगर और ग्रामीण की 
संयुक्त बैठक सम्पन्न 

इंदौर। भाजपा इंदौर नगर और 
ग्रामीण की संयुक्त बैठक आज 
माहेश्वरी मांगलिक भवन, कमला नेहरू 
प्राणी संग्रहालय के सामने मंत्री कैलाश 
विजयवर्गीय, नगर अध्यक्ष सुमित मिश्रा, 
महापौर पुष्यमित्र भार्गव, विधायक 
मालिनी गौड,  मधु वर्मा, जिला अध्यक्ष 
श्रवण सिंह चावड़ा, पूर्व विधायक 
सुदर्शन गुप्ता, अंतरसिंह दरबार, महेश 
पालीवाल, चिंटू वर्मा की उपस्थिति में 
सम्पन्न हुई।  बैठक को संबोधित करते 

हुए मंत्री कैलाश विजयवर्गीय ने कहा 
कि देश के यशस्वी प्रधानमंत्री नरेंद्र 
मोदी जी के संकल्प एक पेड़ माँ के नाम 
अभियान को सबसे पहले पूरा करने 
का काम अगर किसी शहर ने किया है 
तो वह इंदौर है, इंदौर की जनता, नगर 
निगम और सभी विभागों ने मिलकर 51 
लाख पौधे लगाये थे, रेवती रेंज में एक 
दिन में ही 12 लाख से अधिक पौधे 

लगाकर कीर्तिमान स्थापित किया था। 
इस वर्ष हमने 21 लाख पौधे लगाने का 
लक्ष्य रखा है, 9 अगस्त को भाजपा के 
राष्ट्रीय संगठन महामंत्री बी एल संतोष 
जी की उपस्थिति में 1 लाख पौधे रोपे 
जाएंगे। 

इस बार 8 फिट के पौधे लगाए 
जाएंगे ताकि बारिश में वह जल्दी पनप 
सके।  श्री विजयवर्गीय ने कहा कि इंदौर 

क्लीन हो गया, अब इंदौर को ग्रीन बनाने 
के लिए और प्रधानमंत्री जी के संकल्प 
को पूरा करने के लिए हम जुट जाये।  
नगर अध्यक्ष सुमित मिश्रा ने कहा कि 
प्रधानमंत्री नरेंद्र मोदी जी के एक पेड़ माँ 
के नाम और मुख्यमंत्री डॉक्टर मोहन 
यादव जी के एक बगिया माँ के नाम 
अभियान को लेकर हमारा इंदौर निरंतर 
कार्य कर रहा है। 

उन्होंने कहा कि संगठन द्वारा 9 
अगस्त से लेकर 15 अगस्त तक तिरंगा 
अभियान चलाया जाएगा। जिसके 
अंतर्गत सभी मंडलों में तिरंगा यात्रा 
निकाली जाएगी। 14 अगस्त को जिला 
स्तरीय बड़ी यात्रा निकाली जाएगी। 14 
अगस्त से पहले सभी घरों में तिरंगा 
लग जाये कार्यकर्ता अपने अपने बूथों 
पर प्रवास कर घर घर संपर्क कर तिरंगा 
लगाने का आग्रह करे। संत शिरोमणि 

रविदास जी की कलश यात्रा भी इंदौर 
पहुंचेगी और सभी मंडलों में जाएगी, 
कलश यात्रा के भव्य स्वागत की 
तैयारी भी हमें करनी है।  बैठक का 
संचालन महामंत्री सुधीर कोल्हे एवं 
आभार जिला अध्यक्ष श्रवण सिह 
चावड़ा ने माना। इस अवसर पर प्रदेश 
प्रवक्ता दिव्या गुप्ता, सचिन बघेल, 
एमआईसी सदस्य निरंजनसिह चौहान, 
अश्विनी शुक्ल, राजेंद्र राठौर, मनीष 
शर्मा मामा, प्रिया डांगी, राजेश जैन, 
राजेश उदावत्त,  नंदकिशोर पहाड़िया, 
अभिषेक बबलू शर्मा, कंचन सिह 
चौहान, रीना सतीश मालवीय, महेश 
कुकरेजा, कैलाश पीपले, अंतर दयाल, 
पूँजालाल निनामा, गुमान सिह पंवार 
सहित जिला पदाधिकारी, मंडल 
अध्यक्ष, पार्षद एवं कार्यकर्ता उपस्थित 
थे।

स्वामी, मुद्रक, प्रकाशक गोपाल गावंडे द्वारा पंकज प्रिंटर्स एण्ड पैकेजिंग एल.यू.एन 22 सेक्टर एफ सांवेर रोड़, इण्डस्ट्रीयल एरिया इंदौर म.प्र.  एवं जी -1 कॉस्मिक रीजेंसी 117 गोकुल नगर कनाडिया इंदौर म.प्र. से प्रकाशित
संपादक  गोपाल गावंडे (पी.आर.बी.) एक्ट के तहत खबरों के चयन के लिए जिम्मेदार (सभी विवादो का न्याय क्षेत्र इंदौर रहेगा )

इंदौर प्रति मंगलवार, 4 अगस्त 
2026 से 10 अगस्त 2026 तक

नई दिल्ली | 4 अगस्त 2026- 
बिहार, मध्य प्रदेश और गुजरात की तीन 
विधानसभा सीटों पर हुए उपचुनाव के 
परिणाम घोषित हो गए हैं। तीनों राज्यों 
में अलग-अलग राजनीतिक दलों ने 
जीत दर्ज कर आगामी चुनावों से पहले 
महत्वपूर्ण संदेश दिया है।

प्रमुख परिणाम-🟢 बांकीपुर (बिहार): 
जन सुराज पार्टी के प्रशांत किशोर ने 
शानदार जीत दर्ज की।

🟠 मांजलपुर (गुजरात): भारतीय 
जनता पार्टी (भाजपा) के सतीश 
(सतेन्द्रभाई) पटेल ने सीट बरकरार 
रखी।

🔵 दतिया (मध्य प्रदेश): कांग्रेस के 
घनश्याम सिंह ने जीत हासिल की। 
इन उपचुनावों की मतगणना 3 अगस्त 

को पूरी हुई। राजनीतिक विश्लेषकों 
का मानना है कि ये नतीजे आगामी 
विधानसभा चुनावों की दिशा तय करने 
में महत्वपूर्ण साबित हो सकते हैं। 
हालांकि इन परिणामों से किसी भी राज्य 

की सरकार पर तत्काल कोई असर नहीं 
पड़ेगा, लेकिन राजनीतिक दलों के लिए 
यह एक अहम संकेत माना जा रहा है।

उपचुनाव 2026: तीन राज्यों के नतीजे घोषित

‘एक पेड़ माँ के नाम’ अभियान के तहत कृषि महाविद्यालय में मंत्री 
कैलाश विजयवर्गीय ने किया 15 हजार पौधारोपण का शुभारंभ

सह. सम्पादक- अनिल चौधरी 

हमारा देश दुनिया का सबसे 
बड़ा लोकतांत्रिक देश है इसलिए 
हमारे बोलने के अधिकार 
को कोई छीन नहीं सकता 
है - मंत्री कैलाश विजयवर्गीय 
आंदोलन प्रजातंत्र में जरूरी है, 
लेकिन इसका स्वरूप मर्यादित 
होना चाहिए - मंत्री कैलाश 
विजयवर्गीय सीजेपी के आंदोलन 
में कुछ 4-5 सौ लोगों ने दुनिया 
भर में भारत की छवि खराब की 
है - मंत्री कैलाश विजयवर्गीय

इदंौर - ‘एक पेड़ मा ँक ेनाम’अभियान क ेतहत 
2 अगस्त रविवार को नगरीय प्रशासन मतं्री कलैाश 
विजयवर्गीय की उपस्थिति में कषृि महाविद्यालय 
परिसर में 15 हजार पौधारोपण का शभुारभं किया 
गया। इस अवसर पर बोलत े हएु मतं्री कलैाश 
विजयवर्गीय न ेकहा कि सीजपेी क ेआदंोलन में कछु 
4-5 सौ लोगों न े दुनिया भर में भारत की साख 
खराब की ह।ै देश क ेप्रधानमतं्री जी का दिल भी 
दखेिए आप... उन्होंन ेइनको माफ कर दिया। उसके 
बाद अभद्र भाषा बोलेन ेवाले रो-रोकर माफी मागंने 
का विडिया वायरल कर रहे हैं।

प्राकतृिक खतेी स ेमडेिकल का खर्चा होगा कम 
-इस अवसर पर उपस्थित जनसमदुाय को सबंोधित 
करत ेहएु मतं्री कलैाश विजयवर्गीय न ेकहा कि कषृि 
कॉलजे स ेमरेा पुराना आत्मीय सबंधं रहा ह।ै मैं जब 
कॉलजे क ेडीन श्राफ सर स ेचर्चा करन ेक ेलिए 
आता था। उस समय भी पहला चलैेंज यह था कि 

जनसखं्या बढ़ रही ह ैऔर खतेी की जमीन कम 
हो रही ह ैइसलिए हमें कम जमीन में ज्यादा उत्पाद 
करना चाहिय।े दसूरा चलैेंज यह कि रसायनों स ेखतेी 
हो रही ह,ै जो हमार ेस्वास्थ क ेलिए हानिकारक ह।ै 
मैं ऑस्ट्रेलिया गया था। वहा ंएक यवुा किसान के 
पास डढे़ हजार एकड़ जमीन थी। उसकी पत्नी और 
मा ँदोनों की मौत कैंसर स ेहईु थी। डॉक्टर न ेउसको 
बताया की दोनों की मौत की वजह यह रासायनिक 
खतेी ह।ै उस यवुा न ेइसस ेसबक सीखत ेहएु एक 
आदंोलन चलाया और सहकारिता क े माध्यम से 
एक लाख एकड़ जमीन पर आर्गेनिक खतेी का 
ऑस्ट्रेलिया में आगाज किया। उसन े एक मॉल 

बनाया जहा ंसिर्फ आर्गेनिक प्रोडक्ट बिकत े
बात सही ह ैआर्गेनिक खतेी का उत्पादन कम होता 
ह,ै लकेिन उसक ेप्रोडक्ट क ेदाम भी ज्यादा मिलते 
हैं। हमें भारत की परपंराओं स े सीखत े हएु कषृि 
करना चाहिय।े पहल ेहर किसान क ेपास गाय होती 
थी। वह दधू नहीं दतेी थी तब भी किसान उसका 
पालन-पोषण करत ेथ।े उसके मतू्र और गोबर का 
उपयोग खतेों में करत ेथ।े पहल ेआदिवासी इलाकों में 
आदिवासी लोग बीमार नही होत ेथ।े वहा ंहॉस्पीटल 
भी नहीं थ।े आर्गेनिक खतेी स ेव ेलोग निरोगी रहते 
थ।े सरकार न ेजब अस्पताल बनाए तब भी वह उस 
अस्पताल स ेदरू रहत ेथ,े लकेिन अब रासायनिक 

खतेी स ेउनको सभी बीमारी होने लगी जो आम 
शहरी लोगों को हो रही है। हमें आर्गेनिक खेती को 
बढ़ावा देने के लिए रिसर्च करना चाहिये। यदि हम 
प्राकृतिक खेती करेंगे तो हमारा मेडिकल का खर्चा 
काफी कम हो जाएगा। उन्होंने युवाओं से कहा कि 
देश को जितनी इंजीनियर और डॉक्टर की जरूरत 
है उतनी ही कृषि वैज्ञानिकों की भी जरूरत है। 

हमने भी आदोलन में पुलिस के काफी लट्ठ 
खाए हैं- सीजेपी के आंदोलन पर बोलते हुए 
उन्होंने कहा कि आंदोलन प्रजातंत्र में जरूरी है, 
लेकिन इसका स्वरूप मर्यादित होना चाहिए। हमारे 
यहां बेटियों को सीता, गीता, सावित्री माना गया 
है। पैर पूजे जाते हैं, लेकिन यदि कोई बेटी जेन जी 
के मंच से पीएम मोदी जी के खिलाफ अमर्यादित 
टिप्पणी करे तो किसको अच्छा लगेगा? आंदोलन 
करने का अधिकार सभी को है। मैने अपनी जिदगी 
में कई आंदोलन किए और पुलिस के काफी लट्ठ 
खाए। जब हम दीपक और हलधर किसान का 
चुनाव चिन्ह लेकर निकलते थे तब कभी यह 
नहीं सोचा था कि हमारी सरकार बनेगी। यह तो 
ईश्वर की कृपा और जनता का आशीर्वाद है कि 
जो पुलिस हमारे पीछे डंडा लेकर दौड़ती थी वह 
पुलिस आज हमारा दरवाजा भी खोलती है। हमारा 
देश दुनिया का सबसे बड़ा लोकतांत्रिक देश है 
इसलिए हमारे बोलने के अधिकार को कोई छीन 
नहीं सकता है। एक बार एक नेता ने आपातकाल 
लगाकर हमारे बोलने के अधिकार को छीना था 
जनता ने उनको सबक सीखा दिया। सरकार को 
आप वोट देकर चुनते हैं और यदि सरकार गलत 
करती है तो आपको सरकार के खिलाफ खड़े 
होने का अधिकार है। हम अपने माता-पिता से भी 
नाराज हो जाते हैं, लेकिन हम मर्यादा नहीं छोड़ते 
हैं।   गौरतलब है शहर में हरीत क्षेत्र को बढ़ावा 
देने के लिए जलवायु अनुकुल करीब 5 से लेकर 
10 फीट तक के पौधों का रोपण शहर क ेविभिन्न 
हिस्सों में किया जा रहा ह।ै


